
Tnabug(Huling)

Knxalan sayang ida smkuxul b1 tmabug Imlamu ka sjiqun, saw ka
tmabug huling, tmabug ngiyaw, qowlic ni kuluk... dnii. Slaqi ku han o, yabi
mataru hngkwasan mu siida, madas kingal embhgay ubal na ni ciway bi
hnigan huling ka bubu mu, sqaras na knan.

Siida wana yaku ni swayi mu snaw ka laqi tama ni bubu, ksugun nami
dha ungac/t thiyan hmrapas. Kiya ka pklug jiyax pncingan mu siida, manu
ka bubu mu o kndadax nganguc madas kingal huling hmrapas nami. Qmita
saw smkila mnan ni kuxul nami balay hmrapas ka huling do, * tbugi yamu
nanaq kida huling nii ha! Thngani yamu nanaq ka hangan na uri!” msa ka
bubu mu. Yaku ni swayi mu snaw o ida egu balay ka niying nami hangan,
hici do “ Hmuya ka thngani ta Weyti hug? ” msa smiling ka bubu nami.

Weyti nii ga 1da paru bi dowriq niya, mgarux ni mhuriq kdjiyax ka
ciway muhing na. Mrngaw mnan ka tama, ““ Ida hmnkan dha rawa huling
alang isil ka Weyti nii, saw bi sgealu gtaan, kiya ni brigun nami dni dsun
nami hini da!” msa ka tama. Yaku ni swayi mu ga sun nami laqi rabu
gmlahang ni dmanga ka Weyti nii, ini gbsiyaq nniqan na sapah nami ka

Weyti do, saw nami mnswayi msupu hmrapas kdjiyax da.

Pxal, yaku ni swayi mu snaw ga mapa nami lubuy patas, mmowsa nami
sapah pyasan. Dhuq nami sapah pyasan ni ruwan pyasan do, nii bukuy mu
snegul mrmux ruwan pyasan uri dka Weyti. Kla wada shurah ka wasil
bnkiyan Weyti, kla smneegul bukuy nami miyax sapah pyasan ka Weyti nii.
Yasa miyah nami sapah pyasan do murux nanaq mniq sapah ka hiya, ungac
thiyun na hmrapas uri da, kiya ka shruhun na ka wasil ni sgulun nami niya
dhuq ruwan pyasan.

Siida maku ku skluuy ni Imingis qmita Weyti ka yaku, Imnglung ka
Inglungan mu, “ Hyaun mu b1 ka Weyti mu ni1 dhug? msa ku Imnglung.
Siida ida pklug emptgsa sapah pyasan hini uri ka bubu, kiya ni mkla ka
bubu do wada hadun sapah da, siida asi qqaras ka Inglungan mu.

Pxal dungan o pklug ku gmita gisu mimah gsiya ka Weyti, hma na ka
smpih gsiya, manu ka yaku o smluhay ku hyaan smpih gsiya uri. Qmita ka
bubu do msaang bi ni tlukun ku niya, wada ku asi skluuy ni tkla balay
knsaang bubu ni tnuluk bubu ka yaku siida.

Slaqgi ku siida, ida egu bi ka endaan nami mqaras ni skluyan kndusan,

yami swayi mu snaw ida nami Inglungun bi ka tnabug nami Weyti nii.

